“Os rios galegos caracterizanse por unha elevada biodiversidade
e porcentaxe de endemismos, que lle outorgan un valor excepcio-
nal na actual situacién mundial de crise ecoléxica.Nos rios galegos
viven perto de 400 especies endémicas de invertebrados, e neles
descobrironse perto de 80 especies novas para a Ciencia.

As paisaxes de Galiza estan determinadas polos seus rios.
A auga e os rios tiveron desde sempre un alto valor simbélico na
Galiza[...]. Arredor dos usos tradicionais da auga xurdiron relaciéns
sociais e culturais integradoras, que permanecen na forma de recur-
sos histérico-culturais e etnogréficos.

Mais os rios atépanse hoxe en perigo. A alteracion fisica, de-
bida sobre todo as presas hidroelétricas, a perda e degradacion
dos habitats, a invasién das zonas de inundacion por todo tipo de
construcions,a sobreexplotacién,a contaminacion e aintroduccién
de especies non nativas, son os factores que mais contribuen a di-
minucién da sua biodiversidade. Os mencionados recursos socio-
culturais corren a mesma sorte que os rios. As presas hidroeléctricas
fan que mais do 70% dos nosos leitos fluviais sexan inaccesibeis as
especies migratorias [...].

O estado actual dos rios galegos alénxase moito do obxectivo
de bon estado, o que fai necesario un plan de accion para correxir
esta situacion.”

Extraido da
Iniciativa Legislativa Popular para a defesa dos rios galegos.

